
НЭГ. НИЙТЛЭГ ҮНДЭСЛЭЛ

1.1 Энэхүү гэрээг нэг талаас Эрүүл мэндийн хөгжлийн төв /цаашид ЭМХТ гэх/ -ийг төлөөлж ХНБЗА-ны дарга Нацагдорж овогтой Сэвжид нөгөө талаас...................... аймаг/нийслэлийн ........................................................../албан тушаал/........................овогтой .............................., ................................. аймаг/дүүргийн ……………….......... эмнэлэгт   .................................................................ажилтай ........................................... овогтой ....................................... (РД...........................) /цаашид суралцагч гэх/ нар нь Эрүүл мэндийн сайд, Сангийн сайдын 2015 оны 97/56 тоот “Журам  батлах, зардлын жишиг, төлбөрийн хэмжээг тогтоох тухай” хамтарсан  тушаалыг үндэслэл болгон ...............................................  мэргэжлээр ...... сарын хугацаатай (зур) үндсэн, төрөлжсөн мэргэшлийн /мэргэжил дээшлүүлэх (зур)  сургалтанд төсвийн санхүүжилтээр суралцахаар харилцан тохиролцож байгуулав.

1.2 Сургалтын хугацаанд гэрээ байгуулагч талуудын хооронд үүсэх харилцааг энэхүү гэрээнээс гадна Эрүүл мэндийн сайдын 2017 оны “Журам шинэчлэн батлах тухай” А/337  дугаар хамтарсан тушаал, Эрүүл мэндийн сайд, Сангийн сайдын 2015 оны 97/56 тоот “Журам  батлах, зардлын жишиг, төлбөрийн хэмжээг тогтоох тухай хамтарсан  тушаал болон бусад холбогдох бусад хууль, журмын хүрээнд зохицуулна.

ХОЁР. ГЭРЭЭНИЙ ЗОРИЛГО

2.1 Энэхүү гэрээний зорилго нь төрийн өмчийн эрүүл мэндийн байгууллагад хэрэгцээтэй байгаа мэргэжлийн чиглэлээр эмнэлгийн мэргэжилтнүүдийг төсвийн санхүүжилтээр төгсөлтийн дараах мэргэшүүлэх болон давтан сургалтанд хамруулж, тэднийг захиалагч эрүүл мэндийн байгууллагад нь тогтвор суурьшилтай ажиллуулахад оршино.  
ГУРАВ.  ТАЛУУДЫН ЭРХ, ҮҮРЭГ 
3.1. ЭМХТ-ийн эрх: 

3.1.1 Холбогдох журамд заасан шалгууруудыг хангаж, элсэлтийн шалгалтанд тэнцсэн суралцагчтай гэрээ байгуулан суралцах мэргэжлийн чиглэлээр сургалт зохион байгуулагч эрүүл мэндийн байгууллагад хуваарилах 
3.1.2 Сургалттай холбоотой шаардлагатай мэдээ, тайланг сургалт зохион байгуулагч байгууллага, суралцагчаас гаргуулан авах 
3.1.3 Сургалтын явцад сургалт зохион байгуулагч байгууллага болон суралцагчид тогтмол хяналт тавьж, гарсан зөрчил, дутагдлыг арилгуулахаар эрх бүхий албан тушаалтанд хандах
3.1.4 Гэрээгээр хүлээсэн үүргээ биелүүлэхийг захиалагч эрүүл мэндийн байгууллага, суралцагчаас шаардах

3.1.5 Суралцагч эсвэл захиалагч эрүүл мэндийн байгууллага гэрээг зөрчсөн эсвэл хангалтгүй биелүүлсэн тохиолдолд суралцагчийг сургалтаас эгүүлэн татах эсвэл энэхүү гэрээ болон бусад хууль, журмын дагуу хариуцлага хүлээлгэх тухай саналаа холбогдох байгууллага, албан тушаалтанд  уламжилж, шийдвэрлүүлэх. 

3.2 ЭМХТ-ийн үүрэг:

3.2.1 Сургалт зохион байгуулагч байгууллагад сургалтын төлбөрийг зохих журмын дагуу шилжүүлэх бөгөөд суралцагчдын тэтгэлгийг шалгуур хангасан нотолгоог үндэслэн тогтоосон хугацаанд сар бүр олгох
3.2.2  Хөдөө орон нутгаас ирсэн суралцагчдыг орон байраар хангагдахад дэмжлэг үзүүлэх
3.2.3 Суралцагчдад сургалттай холбоотой асуудлаар заавар, зөвлөлгөө өгч, суралцагч болон сургалт зохион байгуулагч байгууллага хооронд үүссэн гомдол, санал, хүсэлтийг хүлээн авч шийдвэрлэх 
3.2.4 Сургалт дууссаны дараа суралцагчийн мэргэшлийн гэрчилгээ, үнэмлэхийг захиалагч эрүүл мэндийн байгууллагад хүлээлгэн өгөх 
3.2.5 Суралцагч эзэмшсэн мэргэжлийн дагуу гэрээт байгууллагадаа ажиллаж буй эсэхэд хяналт тавих, энэ талаарх нэгдсэн мэдээллийг жил бүр ЭМЯ-ны холбогдох газар/хэлтэст хүргүүлэх 
3.2.6 Суралцагчдын талаарх ерөнхий мэдээллийг тэдэнтэй байгуулсан гэрээний хүчинтэй хугацаанд буюу 3-5 жилийн хугацаанд цахим хуудсанд ил тод байршуулах
3.3 Захиалагч эрүүл мэндийн байгууллагын эрх:
3.3.1 Эмнэлгийн мэргэжилтнийг төгсөлтийн дараах мэргэшүүлэх болон мэргэжил дээшлүүлэх сургалтанд хамруулах асуудлаар холбогдох байгууллага, албан тушаалтанд санал, хүсэлт гаргаж, шийдвэрлүүлэх
3.3.2 Гэрээтэй суралцагчийнхаа сургалтын үр дүнтэй холбоотой мэдээллийг авах 
3.3.3 Суралцагч нь захиалагч эрүүл мэндийн байгууллагадаа ажиллаагүй болон гэрээт хугацаагаа дуусгаагүй тохиолдолд энэ талаар ЭМХТ-д мэдээлэх, хариуцлага хүлээлгэх асуудлыг шийдвэрлэх эсвэл холбогдох байгууллагад уламжлан шийдвэрлүүлэх 
3.3.4 Гэрээний хугацаа дууссан тохиолдолд мэргэшлийн гэрчилгээ, үнэмлэхийг суралцагчид олгох    

3.4  Захиалагч эрүүл мэндийн байгууллагын үүрэг: 

3.4.1 Өгсөн захиалга болон ЭМХТ-өөс хуваарилсан мэргэшлийн чиглэлийн дагуу мэргэжилтнээ сургах

3.4.2 Суралцагчид тавигдах шаардлага/шалгуур хангасан мэргэжилтнээ нэр дэвшүүлэх

3.4.3 Захиалгаар сургаж байгаа эрүүл мэндийн ажилтны мэдээлэл, холбогдох баримт бичгийн үнэн зөв эсэхийг нягталж, энэ талаар бүрэн хариуцах
3.4.4 Суралцагчийн 3 сар буюу 90 хүртэл хоногийн албан тушаалын үндсэн цалинг байгууллагын дотоод журам, бусад эрх зүйн баримт бичигт нийцүүлэн олгох 

3.4.5 Суралцагчийн замын зардлыг нийтийн тээврийн хэрэгслийн батлагдсан тарифийн дагуу жилд нэг удаа олгох 

3.4.6 Суралцагчийн ажлын байрыг хадгалах эсвэл эзэмшсэн мэргэшлийн дагуу ажлын байраар хангаж, сургалтыг дүүргэсний дараа 5-аас доошгүй жил тогтвор суурьшилтай ажиллуулах 

3.4.7 Орон нутгийн засаг, захиргааны байгууллагын дэмжлэг болон эрүүл мэндийн салбарын хүний нөөцийн хөтөлбөр, төлөвлөгөөний хүрээнд боломжтой бусад дэмжлэгийг үзүүлэх 
3.4.8 Суралцах боломжоор хангаж, захиалагч эрүүл мэндийн байгууллагаас шалтгаалан сургалтыг тасалдуулахгүй байх 

3.4.9 Суралцагчийг захиалагч байгууллагадаа ажиллаж байгаа талаарх  албан тоотыг аймгийн ЗДТГ-ын даргаар баталгаажуулан жил бүрийн 11 дүгээр сарын 25-ны дотор ЭМХТ-д ирүүлэх 
3.5 Суралцагчийн эрх: 

3.5.1 Суралцах хугацаандаа  хагас жилд нэг долоо хоног буюу ажлын 5 өдөр хүртэл хугацаагаар чөлөө авах, энэ тухайгаа заавал албан хүсэлт  гаргах
3.5.2 Сургалтын үйл явц, хөтөлбөр бусад асуудлаар санал, хүсэлт, гомдлоо эрх бүхий байгууллагад гаргаж шийдвэрлүүлэх 
3.5.3 Сургалтанд шаардлагатай гарын авлага, сургалтын орчноор хангуулах, сургалтын чанарыг сайжруулахтай холбоотой асуудлаар холбогдох байгуулагад санал, хүсэлт гаргаж, шийдвэрлүүлэх 

3.5.4 Сургалт зохион байгуулагч байгууллагын бусад ажилтнуудын нэгэн адил тухайн байгууллагын үйл ажиллагаа, арга хэмжээнд оролцох 

3.6 Суралцагчийн үүрэг: 

3.6.1 Холбогдох журамд заасан төгсөлтийн дараах мэргэшүүлэх болон мэргэжил дээшлүүлэх сургалтанд суралцагчид тавигдах, шаардлага/шалгуурыг хангасан байх 

3.6.2 Өөрийн талаарх мэдээлэл, холбогдох баримт бичгийг үнэн зөв бүрдүүлэх
3.6.3 ЭМХТ-өөс хуваарилсан сургалт зохион байгуулагч байгууллагад захиалагч байгууллагаас ирүүлсэн мэргэшлийн чиглэл, батлагдсан сургалтын хөтөлбөрийн дагуу сургалтанд хамрагдах

3.6.4 Шалтгаангүйгээр сургалтыг таслахгүй суралцаж, сургалтын хөтөлбөрийг амжилттай суралцаж дуусгах 

3.6.5 Сургалтын хугацаанд 3 хүртэлх  хоногийн чөлөөг сургалт зохион байгуулагч  байгууллагаас, 3 болон түүнээс дээш хоногийн чөлөөг ЭМХТ-өөс албан ёсоор авах

3.6.6 Хүндэтгэх шалтгааны улмаас сургалтыг 1 сар болон түүнээс дээш хугацаагаар орхих тохиолдолд сургалт зохион байгуулагч байгууллагаас гадна ЭМХТ-д заавал албан бичгээр мэдэгдэж, шийдвэр гарсны дараа сургалтаас чөлөөлөгдөх 

3.6.7 Сургалт зохион байгуулагч байгууллагаас гаргасан дүрэм журмыг чанд мөрдөж, тухайн байгууллагын соёлыг хүндэтгэн, эмнэлгийн мэргэжилтнүүдтэй баг болон хамтран ажиллах

3.6.8 Эмчилгээ оношилгооны удирдамж, стандарт, эмнэлгийн мэргэжилтний ёс зүйн хэм хэмжээг чанд мөрдөж ажиллах
ДӨРӨВ. ХҮЛЭЭХ ХАРИУЦЛАГА

4.1 Сургалтын хөтөлбөрийг биелүүлж чадаагүй, албан ёсоор чөлөө аваагүй болон хүндэтгэн үзэх шалтгаангүйгээр сургалтаа орхисон суралцагч нь төсвөөс гаргасан сургалтын төлбөр, тэтгэлгийг ЭМХТ-д, захиалагч байгууллагаас олгосон цалин, замын зардал бусад санхүүжилтийг тухайн байгууллагад сургалтаа орхисноос хойш 3 сарын дотор буцаан төлж барагдуулна.

4.2 Суралцагч нь сургалтаа амжилттай дүүргэсэн хэдий ч холбогдох журам болон энэхүү гэрээнд заасан хугацаанд захиалагч эрүүл мэндийн байгууллагадаа ажиллаагүй тохиолдолд сургалтын зардлыг хөдөлмөрийн хөлсний доод хэмжээгээр тооцож ЭМХТ-д, мөн захиалагч байгууллагаас олгосон цалин, замын зардал бусад санхүүжилтийг захиалагч байгууллагадаа тус тус дараах байдлаар эгүүлэн төлнө. Үүнд: 
	Сургалтаа дүүргэсний дараа ажилласан хугацаа 


Эгүүлэн төлөх зардал 
	˂ 1 хүртэлх жил
	1-2 хүртэлх жил
	2-3 хүртэлх жил
	3-4 хүртэлх жил
	4-5 хүртэлх жил

	Мэргэшүүлэх сургалт

	Сургалтын нийт зардал 
	Хөдөлмөрийн хөлсний доод хэмжээг 100 дахин нэмэгдүүлж
	Хөдөлмөрийн хөлсний доод хэмжээг 80 дахин нэмэгдүүлж
	Хөдөлмөрийн хөлсний доод хэмжээг 60 дахин нэмэгдүүлж
	Хөдөлмөрийн хөлсний доод хэмжээг 51 дахин нэмэгдүүлж
	Суралцах хугацаанд гарсан зардлыг бүтэн 

	Орон нутаг болон захиалагч эрүүл мэндийн байгууллагаас гаргасан зардал 
	Зарцуулсан зардлыг 5 дахин нэмэгдүүлж
	Зарцуулсан зардлыг 4 дахин нэмэгдүүлж
	Зарцуулсан зардлыг 3 дахин нэмэгдүүлж 
	Зарцуулсан зардлыг 2 дахин нэмэгдүүлж 
	Суралцах хугацаанд зарцуулсан зардлыг бүтэн 

	Мэргэжил дээшлүүлэх сургалт

	Сургалтын нийт зардал 
	Хөдөлмөрийн хөлсний доод хэмжээг 60 дахин нэмэгдүүлж
	Хөдөлмөрийн хөлсний доод хэмжээг 51 дахин нэмэгдүүлж
	Суралцах хугацаанд гарсан зардлыг бүтэн 
	×
	×

	Орон нутаг болон захиалагч эрүүл мэндийн байгууллагаас гаргасан зардал 
	Зарцуулсан зардлыг 3 дахин нэмэгдүүлж 
	Зарцуулсан зардлыг 2 дахин нэмэгдүүлж 
	Суралцах хугацаанд зарцуулсан зардлыг бүтэн 
	×
	×


4.3 Захиалагч эрүүл мэндийн байгууллага болон орон нутгийн захиргааны байгууллагын хариуцлагагүй, буруутай байдлаас үүдэн суралцагч нь сургалтаа амжилттай дүүргэсэн хэдий ч холбогдох журам болон энэхүү гэрээнд заасан хугацаанд захиалагч эрүүл мэндийн байгууллагадаа ажиллаагүй тохиолдолд буруутай тал нь сургалтын зардлыг энэхүү гэрээний 4.2-т заасан хэмжээгээр ЭМХТ-д эгүүлэн төлнө. 
4.4 Хэрэв суралцагчийг холбогдох журам болон энэхүү гэрээнд заасан хугацаанд өөр эрүүл мэндийн байгууллагад ажилд авсан тохиолдолд уг байгууллага нь сургалтын зардлыг хөдөлмөрийн хөлсний доод хэмжээгээр тооцож ЭМХТ-д, мөн захиалагч байгууллагаас олгосон цалин, замын зардал бусад санхүүжилтийг захиалагч байгууллагад нь энэхүү гэрээний 4.2-т заасан хэмжээгээр тус тус эгүүлэн төлнө.
4.5 ЭМХТ-ийн буруутай үйл ажиллагаанаас хамаарч суралцагчийн мэргэшлийн гэрчилгээ/үнэмлэхийг захиалагч эрүүл мэндийн байгууллагад нь хүлээлгэн өгөөгүйгээс суралцагч нь гэрээт байгууллагадаа ажиллаагүй тохиолдолд ЭМХТ-ийн холбогдох албан тушаалтан нь тухайн суралцагчийн сургалтын зардлыг хөдөлмөрийн хөлсний доод хэмжээгээр тооцож энэхүү гэрээний 4.2-т заасан хэмжээгээр төрийн санд тушааж, эгүүлэн төлнө.
4.6 Хууль, журам зөрчсөн, хуурамч баримт бичиг бүрдүүлсэн эмнэлгийн мэргэжилтэнг сургалтанд нэр дэвшүүлсэн тохиолдолд тухайн суралцагчийн квотыг шаардлагатай бусад орон нутаг/ эрүүл мэндийн байгууллагад шилжүүлнэ.   

4.6 Журмын бусад заалтыг зөрчсөн талд холбогдох хууль, журмын дагуу хариуцлага хүлээлгэнэ
ТАВ. МАРГААНЫГ ШИЙДВЭРЛЭХ

5.1 Энэхүү гэрээг хэрэгжүүлэхтэй холбогдон гарсан аливаа маргааныг талууд харилцан тохиролцож шийдвэрлэх бөгөөд хэрэв шийдвэрлэж чадахгүй тохиолдолд маргааныг шүүхийн байгууллагаар эцэслэн шийдвэрлүүлнэ.

ЗУРГАА. БУСАД

6.1 Гэрээг 3 хувь үйлдэх бөгөөд харьяа аймаг, нийслэлийн ЗДТГ, Эрүүл мэндийн газар, захиалагч эрүүл мэндийн байгууллага, суралцагч, ЭМХТ-д тус тус хадгална. (ЭМЯ-ны харьяа төв эмнэлэг, тусгай мэргэжлийн төвийн захиалгаар суралцах тохиолдолд тус байгууллагатай байгуулсан гэрээг 3 хувь үйлдэж тухайн байгууллага, суралцагч, ЭМХТ-д тус тус хадгална. 
6.2 Энэхүү гэрээний хүчинтэй хугацаа нь суралцагчийг суралцаж эхэлснээс сургалтыг дүүргэж, захиалагч байгууллагадаа 3-5 жил (үндсэн болон төрөлжсөн мэргэшлийн сургалтанд захиалгаар суралцаж төгссөн тохиолдолд 5 ба түүнээс доошгүй жил, мэргэжил дээшлүүлэх сургалтанд хамрагдсан бол 3 ба түүнээс доошгүй жил) ажиллах хугацаанд хүчинтэй. 
6.3 Гэрээний хувиуд адил тэгш хүчинтэй бөгөөд шаардлагатай тохиолдолд гэрээнд аль нэг талын санаачилгаар нэмэлт, өөрчлөлт оруулах буюу шинэчилж болох бөгөөд энэ тохиолдолд бусад талуудад урьдчилан мэдэгдсэн байна. 

